
Akcija MUP-ova KS i HNK: Sarajlija i Mostarac
uhapšeni zbog razbojništva

Euronews.ba

Objavljeno 11.06.2025 21:18

Dvojica muškaraca uhapšeni su danas zbog postojanja osnova sumnje da su
prije dva dana na području Kantona Sarajevo počinili krivično djelo
Razbojništvo.

U operativnoj akciji koja je danas izvršena u saradnji sa kolegama iz Uprave policije MUP-

a HNK, policijski službenici su slobode lišili dva muškarca: M.B. (1973) iz Mostara i H.M.

(1971) iz Sarajeva zbog postojanja osnova sumnje da su 09.06.2025. godine počinili

krivično djelo Razbojništvo na području Kantona Sarajevo, saopšteno je iz MUP-a KS.

U pretresima stambenih objekata koje koriste osumnjičeni - na području Mostara i

Sarajeva, kao i motornih vozila, pronađena je određena količina gotovog novca, tri pištolja

te drugi predmeti od interesa za istragu.

Osumnjičeni su predati u Prostorije za zadržavanje osoba lišenih slobode MUP-a Kantona

Sarajevo, te će nakon kriminalističke obrade biti predati u nadležnost Tužilaštva KS.

Policijski službenici Sektora kriminalističke policije nastavljaju rad na dokumentovanju

ovog krivičnog djela.

Možda će vam se svidjeti

